
   Касрăм çамрăк хурăн вуллине,

Тутанасшăн пултăм сĕткенне.

Куртăм çеç шăрçаллă тумламне —

Аса илтĕм сар хĕр куççульне,

Хуралсах та килчĕç куçăмсем,

Мăштах кайрĕç вăйлă аллăмсем.

Мĕншĕн, — татĕп, — мĕншĕн касрăм-ши,

Йăрăс пĕвне мĕншĕн пăсрăм-ши?..

Сивĕ шывшăн ăш çуннă пулсан,

Ăсса ĕçмеллеччĕ пусăран...

Çыхса ятăм хурăн суранне,

Шăлса илтĕм çутă куççульне,

Титанса пулмарĕ сĕткенне.

Суранлатрăм хамăн чĕрене.

  